
Numri i dokumentit:     05259921 

 

                                                                                                                                       CN.nr.52/20 

                                              

                 GJYKATA THEMELORE NË PRISHTINË-DEGA NË LIPJAN Departamenti i 

Pergjithshëm, nё përbërje prej gjyqtares Elvira Emini, në çështjen juridike jokontestimore  të 

propozuesve N. M., S. M. dhe A. M. që të tre nga fsh. M. K.Lipjan, tё cilin me autorizim i 

përfaqëson Valon Sadiku avokat me seli në Lipjan, kundёr kundërpropozueses Republika e 

Kosovës-Qeveria e Republikës së Kosovës-Ministria e Mjedisit dhe Planifikimit Hapsinor në 

Prishtinë, përfaqësuar nga Avokatura Shtetërore e Republikës së Kosovës,  me objekt  të çështjes 

për caktimin e kompensimit pёr paluajtshmёrinё e shpronёsuar dhe zvogëlimin e vlerës së pjesës 

së mbetur jashtë shpronësimit, vlera e kontestit 29.960.18-€, në seancën kryesore publike të 

mbajtur me datën 19.10.2023, në praninë e të autorizuarit ë propozuesve e në mungesë të 

kundërpropozueses, në të njëjtën ditë merr këtë: 

 

A K T V E N D I M 

 

I. APROVOHET propozimi i propozuesve N. M., S. M. dhe A. M. që të tre nga fsh. M. 

K.Lipjan si i bazuar, NDRYSHOHET vendimi përfundimtar i Organit Shpronësues-Qeverisë 

së Republikës së Kosovës Nr.08/144 i datës 04.05.2017, dhe aktvlerësimi i datës 27.10.2016 

për ngastrën Kadastrale 300-2 në ZK Marec e cila para shpronësimit kishte sipërfaqe prej 

3888 m2, dhe DETYROHET kundërpropozuesi Republika e Kosovës-Qeveria e Republikës 

së Kosovës-Ministria e Mjedisit dhe Planifikimit Hapsinor në Prishtinë,  që pёr propozuesve: 

për Ngastrën Kadastrale nr. Numri...në ZK Marec të shpronësuar në sipërfaqe prej 2267m2, 

t’ia paguajë shumën shtesë prej 11.80-€ për m2, gjithsejt shumën prej 26.750.60-€, dhe në 

emër të zvogëlimit të vlerës prej 10% ose 1.98-€ për m2 të mbetur jashtë shpronësimit të kësaj 

ngastre në sipërfaqe prej 1621 m2, të ia paguajë shumën prej 3.209.58-€, të gjitha këto shuma 

me kamatё  prej 7%  të interesit vjetor e cila do te llogaritet  nga data e hyrjes në fuqi të 

vendimit pёrfundimtar Nr.08/144 të dt.04.05.2017, e deri në pagesën definitive, si dhe t’ia 

kompensoj shpenzimet e procedures jokontestimore nё shumё prej 3.345.20-€ si dhe në emër 

të taksës gjyqësore për propozim shumën prej 100-€,  të gjitha kёto shuma nё afat prej 15 dite 

nga dita e pranimit tё kёtij aktvendimi nёn kërcënimin e pёrmbarimit me detyrim.  

 

II. DETYROHEN propozuesit, që kësaj gjykate, në mënyrë solidare, nё emёr tё diferencës së 

taksёs gjyqёsore pёr propozim, t’ia kompensojnё shumën prej 70-€ në afat prej 15 ditësh pas 

plotfuqishmërisë sё këtij aktvendimi, nën kërcënimin e përmbarimit me detyrim. 

 

 

                                            A r s y e t i m  

                   Çështja gjyqësore 

 

                Propozuesit, pёrmes tё autorizuarit Valon Sadiku av. në Lipjan, pranë kësaj gjykate me 

dt.09.11.2020 kanë parashtruar propozim kundër kundërpropozuesit Republika e Kosovës-Qeveria e 

Republikës së Kosovës-Ministria e Mjedisit dhe Planifikimit Hapsinor në Prishtinë,  me objekt  të 

çështjes  caktimin e kompensimit pёr paluajtshmёrinё e shpronёsuar dhe zvogëlimin e vlerës së pjesës së 

mbetur jashtë shpronësimit. 

 

            Pretendimet e palëve ndërgjyqëse 

 

Në propozim, i autorizuari i propozuesve ka theksuar se propozuesi S. M.me dt.16.10.2020 ka bërë 

kërkesë te kundërpropozuesi për marrjen e aktvlerësimit dhe vendimit përfundimtar për parcelën Numri... 

në ZK Marec dhe poashtu e ka njoftuar kundërpropozuesin, se propozuesit e kanë fituar bashkëpronësinë 

mbi këtë parcelë. Tutje ka shtuar se me dt.29.10.2020 propozuesi e ka pranuar vendimin përfundimtar 

Nr.08/114 të dt.04.05.2017, të Qeverisë së Republikës së Kosovës, për shpronësimin e Pronave të 

Paluatëshme në interes publik për ndërtimin e autostradës R6 “Prishtinë-Hani i Elezit”. Së bashku me 

këtë vendim, propozuesi e ka pranuar edhe aktvlerësimin e dt.27.10.2016 për parcelën Numri...në ZK 

Marec, e cila ka sipërfaqe të përgjithshme prej 2267m2 për çmimin prej 8-€ për m2. Në vazhdim ka 

shtuar se procedura e shpronësimit është zhvilluar në emër të D. I. M. ndërsa në çertifikatë të pronësisë 

të dt.12.05.2016, e cila është pjesë e aktvlerësimit, emri i pronarit të kësaj parcele është D.I. M.. Tutje ka 

shtuar se babai i propozuesve këtë parcelë e ka blerë nga pasardhësit e D. i. M., në vitet e 80-ta, dhe nga 

kjo propozuesit e kanë pasur në posedim të ligjshëm dhe me mirëbesim këtë parcelë. Ndërsa me 

aktgjykimin në bazë të pohimit C.nr.331/2016 të dt.04.09.2020 të Gjykatës Themelore në Prishtinë dega 

në Lipjan, propozuesit e kanë fituar bashkëpronësinë në këtë parcelë secili nga 1/3 e pjesës ideale.  

Propozuesit nuk pajtohen me vlerën e ofruar të shpronësimit pasi që akt-vlerësimi nuk është real dhe nuk 

është paraqitur vlera reale e paluajtshmësisë dhe kemi edhe zvogëlim të vlerës së pjesës së mbetur jashtë 

shpronësimit të cilës kundërpropozuesi nuk e ka pasur fare parasysh. Kjo për faktin se për shkak të 

zvogëlimit të sipërfaqes, ndryshimit të formës së pjesës së mbetur, për shkak se pjesën e mbetur e vëeshon 

uji pasi që ujrat e mbledhur rreth Autostradës kalojnë nëpërmjet kësaj pjese të mbetur si dhe janë 

paraqitur vështirësi të  tjera në qasje dhe në punim të kësaj pjese, ndërsa organi shpronësues me rastin e 

shpronësimit nuk i ka vlerësuar dhe as kompensuar fare propozuesit për këtë zvogëlim të vlerës. 

Kundërshtimet e tyre propozuesit i kanë bazuar në nenin 15, 18 par.3, 36 dhe 37 të Ligjit për 

Shpronësimin e pronës së paluajtëshme, si dhe nenit 215 par.1 të LPJK-së. 

 Ndërsa në seanca ka deklaruar se qëndron në tërësi si në propozim, deklarimet në seanca të mbajtura në 

këtë çështje juridike jokontestimore, si dhe pranë parashtresës së precizuar e të dorëzuar në gjykatë me 

datë 14.04.2023. 

 Me parashtresën për precizimin e propozimit të parashtruar në këtë gjykatë me dt.14.04.2023, I 

autorizuari I propozuesve gjykates I ka propozuar qe propozimi I propozuesve të aprovohet në tërësi si I 

bazuar, dhe të detyrohet kundërpropozueja për pjesën e paluajtshmërisë së shpronësuar t’ia paguajë 

propozuesve në emër të diferencës së çmimit dhe humbjes së vlerës për ngastrën kadastrale Numri...ZK 

Lipjan dhe ngastrën kadastrale Numri... shumën e përgjithshme prej 38.100.2826.750.60-€, si dhe në 

emër të zvogëlimit prej 10% ose 1.98€ për m2 të pjesës së mbetur jashtë shpronësimit të kësaj parcele në 

sipërfaqe prej 1621 m2 t’ia paguajë shumën prej 3.209.58-€,  me kamatë ligjore prej 7% nga data 

30.05.2017, kur ka hy në fuqi  vendimi përfundimtar për shpronësim, si dhe shpenzimt e procedurës 

jokontestimore në afat prej 15 ditësh pas plotfuqishmërisë së këtij aktvendimi, nën kërcënimin e 

përmbarimit me detyrim.   

Në shqyrtimin kryesor I autorizuari I propozuesve ka deklaruar se nga provat të cilat janë administruar 

në këtë çështje jokontestimore e sidomos nga ekspertizat, dhe ate nga ekspertiza e ekspertit të Gjeodezisë 

e punuar nga eksperti Ramadan Hoxha vërtetohet se si ka qenë sipërfaqja, pozita, forma dhe qasja në 

rrugë publike e kësaj parcele para shpronësimit dhe se si  dhe sa është tani sipërfaqja, pozita forma dhe 

qasja në rrugëpublike e kësaj parcele pas shpronësimit. Ndërsa nga ekspertiza e ekspertit  vlerësues  

Shemsi Azemi ekspert nga Lipjani, është vërtetuar se çmimi real I kësaj parcele në kohën e shpronësimit  

nuk ka qenë 8-€ për m2, aq sa ëshë vlerësuar edhe nga Qeveria e Kosovës, mirëpo çmimi real për këtë 

parcelë ka qenë 19.80-€ për m2 dhe se pjesa e mbetur jashtë shpronësimit në sipërfaqe prej 1621m2 sipas 

këtij eksperti ka zvogëlim të vlerës prej 10% apo 1.98-€ për m2. Ndërsa në fjalën përfundimtare ka 

deklaruar se mbetet në tërësi si në propozimin lartesinë e të cilit e ka precizuar me parashtresën e datës 

14.04.2023 dhe deklarimeve ne seancat e mbajtura. Konsideron se me ekspertizen e gjeodezise dhe me 

ate për vlersimin e palujtshmerise si dhe me provat tjera është vertetuar baza juridike e propozimit, kalimi 

i pronesise nga pronari i meparshem D. M. tek propozuesit, është vertetuar siperfaqja e shpronesuar dhe 

ajo e mbetur jashte shpronesimit dhe po ashtu është vertetuar  vlera reale e qmimit te tregut te kesaj 

parcele ne kohen e shpronesimit si dhe është vertetuar se pjesa e mbetur jashte shpronesimit ka zvogelim 

te vleres prej 10%. Prandaj gjykatës i ka propozuar që ta aprovojë në tërësi propozimin e precizuar ashtu 

që të detyrohet organi i shpronësimit që propozuesit t`ia paguaj edhe kompensimin shtese në shumën 

prej 38,100.28.-€, sipas bazave dhe kritereve për të dyja ngastrat të shënuara me sakt si në parashtresën 

për precizimin e lartësisë të precizimit ashtu që të njejtin ta aprovoj në tërsi të bazuar me kamat ligjore. 

Shpenzimet e procedurës i ka kërkuar dhe të njëjtat i ka specifikuar. 

 

Kundёrpropozuesja, nuk ka paraqitur përgjigje me shkrim, edhe përkundër faktit se gjykata me kohë ia 

ka dorëzuar aktvendimin e dt.10.11.2022 dhe propozimin me prova. 

Gjithashtu kundërpropozuesja nuk ka prezantuar në shqyrtimin kryesor të mbajtur me datën 19.10.2023, 

edhe përkundër faktit se e njëjta është ftuar në mënyrë të rregullt dhe mungesën e saj nuk e ka arsyetuar 

dhe me shkrim nuk ka kërkuar shtyerje të seancës. Prandaj gjykata bazuar në arsyet e sipër theksuara, 

dhe me propozimin e të autorizuarit të propozuesit, seancën kryesore e ka mbajtur në mungesë të 

kundërpropozuesit. Vlen të theksohet fakti se kundërpropozuesja nuk ka prezantuar në asnjë seancë 

gjyqësore në këtë çështje jokontestimore, duke kërkuar herë pas here shtyerje të seancave.               

Për vërtetimin e gjendjes faktike dhe fakteve vendimtare në këtë ptocedurë,   gjykata ne seancёn pёr 

shqyrtim kryesor në procedurën e të provuarit , ka administruar provat si në vijim; Me leximin e  kërkesës 

me numer 4621/20 të dates 16.10.2020; me leximin e vendimit perfundimtar me numer 08/144 të dates 

04.05.2017; me leximin e aktit të vlerësimit për pronen Numri...të dates 27.10.2016; me leximin e 

çertifikatës për Njësinë Kadastrale Numri..., e leshuar me dt.12.05.2016; me leximin e aktgjykimit ne 

baze te Pohimit C.nr.331/16 të datës 04.09.2020; me leximin e aktvendimit për caktimin e masës se 

përkohshme te sigurise C.nr.331/16 të datës 03.10.2016, me leximin e aktvendimit për heqje nga fuqia 

te mases se perkoheshme të sigurise C.nr.331/16 e dt.09.09.2020; me leximin e  parashtresës për 

dorezimin e 5 kopjeve të propozimit të dorëzuara në gjykatë me numër 5170/20 e dates 11.11.2020 të 

dorëzuar në Ministrine e Drejtesise Avokatura Shtetërore dhe në Ministrine e Ekonomisë dhe Ambientit; 

me leximin e Çertifikatës së vdekjes me numer  te references Numri...me numer rendor 34 leshuar me 

dt.18.11.2022 ne emer te D. M.; me leximin e Çerfitikatës për njësinë kadastrale Numri...,  lëshuar me 

datë 14.11.2022; me leximin e  gjendjes së transaksionit të propozuesit S. M.  për periudhen 6.09.2022 – 

07.09.2022 e lëshuar nga Procredit Bank me dt.14.11.2022; me leximin e   Gazetës Zyrtare të  Republikës 

së Kosovës me të cilën   është publikuar ne Web faqe të kësaj gazete Vendimi Perfundimtar numër 08/144 

dt.04.05.2017; me leximin e procesverbalit të vendshkimit të datës 07.03.2023; me leximin e Ekspertizës 

Gjeodezike të hartuar nga eksperti Ramadan Hoxha me date 28.03.2023 bashke me skicën, ortofoton, 

çertifikaten pronësore dhe listen e shpronesimeve; me leximin e Raporti të Vlersimit për pronen e 

shpronësuar i hartuar nga eksperti Shemsi Azemi me daten 07.04.2023 bashkë me fotot e bashkangjitura 

si dhe listën e shpronesimeve me të dhëna sipas Elaboratit; me leximin e procesverbalit të seancës 

kryesore, mbi sqarimet e dhëna nga ekspertët në seancë, dhe pas vlerёsimit tё secilёs provё veç e veç, 

gjykata gjeti se propozimi i propozuesit për kompensimin shtesё tё pronave të shpronësuara ёshtё i bazuar  

pёr çka edhe aprovoi propozimin si në dispozitiv të këtij aktvendimi.  

            Me Kërkesën me numër 4621/20 të dt.16.10.2020 u vërtetua se propozuesit me dt.16.10.2020 nga 

Organi Shpronësues (këtu kundërpropozuesi) kanë kërkuar Aktin e Vlerësimit për pronat Numri...në 

sipërfaqe prej 3888m2 në ZK M.. 

 

               Me vendimin përfundimtar tё Kryetarit të Komunёs sё Lipjanit nr.08/144 të datës 04.05.2017 

ёshtё aprovuar shpronësimi, për interes publik i pronave të paluajtëshme të pronarëve dhe zotërueve të 

interesit, të cilat preken nga ndërtimi i Autostradës R6 Prishtinë-Hani i Elezit, Sektorët C1, C2, C2a dhe 

C2b Zonat Kadastrale Preoc, Suhodoll, Dobratin, Komuna Graçanicë, Lipjan, Babush i Muhaxherëve, 

Konjuh, Smallushë, Marec, Gadime e Ulët, Banullë, Komuna Lipjan, Papaz, Sazli, Babush i Serbëve, 

Mirash, Cërnillë, Rahovicë, Softaj, Bibaj, Fshati i Vjetër, Pojatë, Sojevë, Komogllavë, etj. 

                 

               Me aktvlerёsimin e datës 27.10.2016, me nr. Të pronës Numri..., të Departamentit të Tatimit ne 

Pronё tё Ministrisё sё Financave tё Qeverisё sё Republikës sё Kosovёs, për ngastrën kadastrale 

Numri...ZK Lipjan në sipërfaqe prej 2267m² i është shpronёsuar, në shumën prej 8.-€ për m², në shumën 

e tërësishme të kësaj parcele prej 18,136.00.-€. 

 

               Nga çertifikata pronёsore me numër Numri..., të datës 12.05.2016, pёr ngastrën kadastrale P- 

Numri...në sipërfaqe prej 3888m2, rezulton në evidencën e Zyrës Komunale Kadastrale nё Lipjan, e 

regjistruara si pronë nё emёr të D. (I.) M.. 

 

           Me Aktgjykimin në bazë të Pohimit  C.nr.331/16 të datës 04.09.2020 u vërtetua se propozuesit N. 

M., S. M., dhe A. M. që të tre nga fshati M. K.Lipjan kanë fituar të drejtën e Bashkëpronësisë në 1/3 e 

pjesës ideale  me parashkrim fitues në parcelën kadastrale P- Numri...në sipërfaqe prej 3888m2 në ZK 

M.. 

 

           Me leximin e aktvendimit për caktimin e masës se përkohshme të sigurise C.nr.331/16 të datës 

03.10.2016 u vërtetua se Gjykata Themelore në Prishtinë dega në Lipjan ka aprovuar propozimin e 

propozuesve të sigurimit N., S. dhe A. M. nga M. dhe ka caktuar Masën e Përkohshme të Sigurimit të 

Kërkesëpadisë me të cilën kundërshtarëve të sigurimit H., B., Q., A., F.l, dhe M. të gjithë M., nga Ferizaj, 

iu ndalohet ngarkimi, tjetërsimi, apo disponimi me parcelën kadastrale nr. Numri...në sipërfaqe prej 

0.38.88ha ZK M. si dhe i ndalohet MMPH-së të Qeverisë së Republikës së Kosovës që kundërshtarëve 

të sigurimit t’ua shpërblejë çmimin për shpronësimin e kësaj paluajtshmërie. 

 

             Me leximin e aktvendimit për heqje nga fuqia te masës së përkohshme të sigurisë C.nr.331/16 e 

dt.09.09.2020 u vërtetua se kjo gjykatë me dt.09.09.2020 ka marrë aktvendim me të cilin e ka hequr nga 

fuqia masën e përkohshme të sigurisë, me arsyetimin se palët ndërgjyqëse kanë zgjidhur këtë contest me 

aktgjykim në bazë të pohimit. 

 

             Me leximin e  parashtresës për dorezimin e 5 kopjeve të propozimit të dorëzuara në gjykatë me 

numër Numri...e dates 11.11.2020, të dorëzuar në Ministrine e Drejtesise Avokatura Shtetërore dhe në 

Ministrine e Ekonomisë dhe Ambientit u vërtetua se I autorizuari I propozuesve me datën 11.11.2020 të 

pakënaqur me aktin e vlerësimit për paluajtshmërinë e shpronësuar, conform nenit 36 par.4 dhe nenit 37 

par.4 të Ligjit për Shpronësimin e Pronës së Paluajtëshme ia kanë paraqitur 5 kopje të propozimit 

Qeverisë së R. së Kosovës MPMH-së-Departamentit të Shpronëqë iu kanë drejtuar Gjykatës Themelore 

në Prishtinë dega në Lipjan. 

 

          Me leximin e Çertifikatës së vdekjes me numër  të references Numri...me numër rendor 34 lëshuar 

me dt.18.11.2022 në emër te D. M. u vërtetua fakti I vdekjes së ish pronarit të ngastrës e cila është object 

lëndor I kësaj çështje, e me të cilën është udhëhequr procedura e shpronësimit në emër të të njëjtit. 

           Me leximin e Çerfitikatës për njësinë kadastrale Numri...,  lëshuar me datë 14.11.2022 u vërtetua 

se Ngastra Kadastrale Numri... në sipërfaqe prej 3888m2 rezulton në Zyrën Kadastrale Komunale në 

Lipjan, e regjistruar në bashkëpronësi të propozuesve S. (G.) M., N. (G.) M. dhe A. (G.) M. me nga 1/3 

e pjesës ideale të kësaj prone. 

  

         Me leximin e  gjendjes së transaksionit të propozuesit Selatin Marevci  për periudhen 6.09.2022 – 

07.09.2022 e lëshuar nga Procredit Bank me dt.14.11.2022 u vërtetua se propozuesit S. M. përmes 

llogarisë bankare në Pro Credit Bank, I është kompensuar vlera prej 18.136.00-€, nga MPMH Thesari I 

Kosovës-Ministria e Financave, në emër të kompensimit për shpronësimin e pronës së paluajtëshme 

Numri.... 

 

         Me leximin e   Gazetës Zyrtare të  Republikës së Kosovës me të cilën   është publikuar ne Web 

faqe të kësaj gazete Vendimi Perfundimtar numër 08/144 dt.04.05.2017 u vërtetua se vendimi 

përfundimtar me nr. dhe datë të lartcekur për shpronësimin e pronës së paluajtëshme object lëndor, është 

publikuar në Web faqe të Gazetës Zyrtare të Republikës së Kosovës. 

 

        Me leximin e procesverbalit të vendshikimt të datës 07.03.2023 u vërtetua se gjykata me vrojtim të 

drejtëpërdrejtë së bashku me ekspertin e Gjeodezisë dhe ekspertin e vlerësimit të paluajtshmërisë dhe të 

autorizuarin e propozuesve, ka dal në teren dhe ka vërtetuar këtë gjendje faktike: se parcela e dikurshme 

shtrihej në drejtimin verilindje-jugperëndim e cila kufizohej nga ana veriore me parcelën nr. Numri..., 

nga ana lindore me parcelën nr, Numri..., nga ana jugore kufizohej me rrugën publike parc. Nr. 

Numri...dhe nga ana perëndimore kufizohej me parcelën Numri...dhe Numri.... Parcela e cila është object 

I çështjes ka nr. Numri...dhe është e mbjellur me grurë. Nga ana lindore e saj në kufi me parcelën fqinjë 

është e mbjellur një pemë-dru dhe tani pas shpronësimit në verilindje ekziston rrethoja e telit e hapsirës 

së shpronësuar për rrugë. Sipërfaqja e parcelës para shpronësimit ka qenë 3888m2 ndërsa tani pronarë 

janë tre bashkëpronar. 

 

       Me leximin e Ekspertizës Gjeodezike të hartuar nga eksperti Ramadan Hoxha me date 28.03.2023 

bashke me skicën, ortofoton, çertifikaten pronësore dhe listen e shpronesimeve u vërtetua se në bazë të 

gjendjes faktike në teren bazuar edhe në projektin për ndërtim, është konstatuar se për ndërtimin e 

Autostradës drejtimi Prishtinë-Hani I Elezit nga kjo parcelë nr. Numri...është shpronësuar pjesa veriore 

e saj, në sipërfaqe prej S=2267m2, ndërsa pronarëve të deritashëm-propozuesve pas procedures së 

shpronësimit nga kjo parcelë iu ka mbetur pjesa jugore e parcelës në sipërfaqe prej S=1621m2, nga 

gjithsejt S=3888m2 sa kishte parcela para shpronësimit. Gjithashtu eksperti ka konstatuar se bazuar në 

aktgjykimin mbi pranimin C.nr.331/16 të datës 04.09.2020 të kësaj gjykate kjo parcelë tani evidentohet 

në emër të bashkëpronarëve S., N. dhe A. M. nga M., me sipërfaqe prej S=3888m2 me kulturë arë e klasit 

të 2.  Ndërsa në sqarimet e dhëna në shqyrtimin kryesor eksperti I Gjeodezisë, gjatë pyetjes së të 

autorizuarit të propozuesve se  për qfarë arsye në aktin e vlerësimit emir i pronarit të kësaj parcele është 

D. I. M. ndërsa në qertifikatën e pronësisë te bashkangjitur me aktin e Vlerësimit të dates 12.05.2016 

shkruan se pronar është D. I. M., pra siq shihet mbiemri është i ndryshem, eksperti ka deklaruar se realisht 

nuk e din pse është dallimi në mbiemer mirëpo unë e kam cek në bazë të evidencës kadastrale që parcela 

amë prej ciles rrjedh parcela Numri...pra parcela nr.300 ka qene e evidentuar ma heret ne emer te D. I. 

M., pastaj e njejta është ndarë ne dy pjese me gjeodet te licencum njera prej ketyre pjeseve është parcela 

për te cilen udheheqet kjo procedure gjyqesore Numri...ne siperfaqe 3888m2 e cila edhe kjo siperfaqe e 

re ka qene ne emer te D. I. M.. 

      

                 Në raportin e vlerёsimit tё pronёs sё shpronёsuar tё dhënë me shkrim të datës 07.04.2023, nga 

eksperti vlerësues Shemsi Azemi, për ngastrën kadastrale 00300-2, i cili vlerësoi se çmimi i tregut i 

ngastrës kadastrale të shpronësuar pёr kёtё parcelё është vlerësuar  nё shumё prej 19.80-€, pёr m² apo 

44.886.60.-€ pёr 2267 m², ndërsa vlerësimi sipas Organit shpronësues  për parcelën Numri...në sipërfaqe 

prej 2267m2 është vlerësuar për 8-€ për m2 apo  18.136.00-€,  Diferenca shtesë që duhet paguar 

propozuesve është 26.750.60-€, ndërsa për vlerën e humbur  në këtë parcelë Numri...në sipërfaqe prej 

1621m2 është vlerësuar 1.98-€ për m2 apo shumën prej 3.209.58.-€, ashtu që totali i çmimit për pagesë 

që duhet kompensuar propozuesve është në vlerë prej 29.960.00-€.  

        Ndërsa në sqarimet e dhëna në shqyrtimin kryesor, se mbi qfar baze dhe metode I njëjti e ka bere 

vlersimin e vleres se tregut për parcelen qe është objekti i ketij shqyrtimi, eksperti ka deklaruar se gjate 

hartimit te kesaj ekspertize  fillimisht ka kërkuar kontrata të shitblerjeve të zones Kadastrale në M. por 

në mungesë te kontratave ne kryesisht është bazuar me pronat e shpronesuara te ZK M. qe organi 

shpronesues i ka shpronesuar ne te njejten kohe, pronat te cilat për nga distance nuk kane qene large 

prones objekt vlerësimi dhe pronat te cilat për nga tiparet dhe veqorite kane pasur tipare te njejta me 

pronen objekt vlerësimi,  keto prona organi shpronesues i ka shpronesuar me qmim prej 15 deri ne 18 

euro për m2 ndersa pronen objekt vlersimi është shpronesuar prej 8 euro m2, sipas udhezimit 

administrative 2/2015 motodologjia dhe metodat e vlersimit siq jane cilesia e prones, afersia me 

vendbanim, madhesia, forma dhe ujitja ka konstatuar se kjo pronë pas pershtatjes se ketyre tipareve ka 

konstatuar se prona objekt vlerësimi qmimi me i pershtatshem do te ishte 19 euro e 80 cent për m2. Tutje 

ka shtuar se distanca e ketyre pronave me pronen objekt vlerësimi ka qene 400 deri ne 650 metra largesi 

dhe keto prona për nga tiparet sipas udhezimit administrativ ku organi shpronesues ka aplikuar qmimin 

prej 18 euro i ka karakterizuar vetem nje qasje e drejtpërdrejtë ne rrugen Llugaxhi – Gadime, po ashtu 

ka dhene mendimin edhe lidhur me humbjen e vleres te prones e cila me rastin e shpronesimit ten je pjese 

prej 2267 m2 ka mbetur jashte shpronesimit siperfaqja prej 1621 m2 te kjo pjese e mbetur jashte 

shpronesimit është zvogeluar ne mase te madhe madhesia, parcela nuk e ka formen e njejte si para 

shpronesimit dhe duke marr parasysh edhe faktin se pronari i prones  e ka qasjen e kufizuar e përdorimit 

te kesaj prone ne te ardhmen kemi konstatuar se pjese e mbetur jashte shpronësimit ka një humbje të 

vleres deri ne 10%. Ndërsa në pyetjen e gjykates se  ne mungese te kontratave te siguruara për ta bere 

krahasimin e çmimit te prones e cila është objekt i qeshtjes,  se a keni kerkuar kontrata ne Komune apo 

ne Zyren Noteriale te Noterve për parcelat te cilat jane fqinje me parcelen e cila është objekt i qeshtjes 

për krahasimin e çmimit, ekaperti ka shtuar se ne kemi kerkuar ne drejtoratin për Gjeodezi dhe Kadaster 

prane Kuvendit Komunal mirepo ne kohen e shpronesimit nuk kemi gjetur kontrata.  Te noteret nuk ka 

bere kerkesë me arsyetim se noteret nuk po  i japin kontratat e shitblerjes.  

            Ligji i aplikueshёm 

Gjykata, referuar arsyeve te cekura me larte, konform nenit 15, par.1 dhe 2 te Ligjit per Shpronësimin e 

Pronës sё Paluajtshme Ligji Nr. 03/L-139, ne te cilin parashihet “1. Kompensimi bëhet në bazë të vlerës 

së tregut të pronës, e cila përcaktohet në përputhje me dispozitat e këtij ligji dhe aktet nënligjore të 

miratuara në përputhje me paragrafin 6. të këtij neni, ndersa ne par.2 përcaktohet “Kompensimi përfshin 

kompensimin e drejtpërdrejtë të dëmit i cili mund të dëshmohet, i cili i shkaktohet personit të shpronësuar 

si pasojë e shpronësimit plus vlerën e pronës së paluajtshme të shpronësuar, duke përfshirë – nëse është 

e aplikueshme - pjesët akcesore dhe frutat e saj”,  njёherit nё ndërlidhje me nenin  36 par.1 te Ligjit pёr 

Shpronësimin e Pronës se Paluajtshme parashihet “Nëse në përputhje me nenin 11 të këtij ligji, një Organ 

Shpronësues nxjerr një Vendim Përfundimtar, çdo Pronar ose Zotërues i Interesit në pronën dhe/ose të 

drejtat të cilat janë objekt i këtij vendimi mund të paraqesë ankesë pranë gjykatës kompetente për 

kundërshtimin e shumës së kompensimit dhe/ose dëmeve të cilat janë përcaktuar në vendim se do t’i 

paguhen atij Pronari dhe/ose Zotëruesi të Interesit”, poashtu edhe ne nenin 218 par. 1 te Ligjit per 

Procedurё Jokontestimore përcaktohet e drejta e vendosjes se gjykatës nё kompensim nё emër tё 

shpronësimit ku perfshihet edhe demi i pësuar si pasojё e shpronësimit tё pjesshëm me tё cilën 

identifikohet termi kompensim konform nenit 15 par.2 te Ligjit për Shpronësimin e Pronës sё 

Paluajtshme, ku ne nenin 218 parashihet “Gjykata do të caktojë seancë gjyqësore në të cilën do t’u jepet 

mundësia pjesëmarrësve të saj që të deklarohen për formën dhe vëllimin, përkatësisht lartësinë e 

kompensimit, si dhe për provat për vlerën e paluajtshmërisë së eksproprijuar, të cilat do të merren sipas 

detyrës zyrtare”, ndërsa nё par.2 tё tё njëjtit nen përcaktohet “Në seancën gjyqësore gjykata do të 

shfrytëzojë edhe provat tjera të propozuara nga pjesëmarrësit e procedurës, nëse konstaton se ato janë 

të rëndësishme për caktimin e kompensimit, e në rast nevojës mund të caktohet edhe marrja e provës me 

anë të ekspertizës”.                                 

 

          Konform kёtyre dispozitave, e bazuar në mendimin e dhёnё nga eksperti gjyqёsor Shemsi Azemi- 

vlerёsues i pronave tё paluajtshme nё raportin e vlerёsimit tё 07.04.2023, gjykata erdhi deri te përfundimi 

se propozimi i propozuesve është i bazuar, qё për sipërfaqen e parcelës të shpronësuar ti kompensohet 

propozuesve edhe shtesa prej 29.960.00.-€, duke vlerёsuar se ky është çmimi real i tregut i 

paluajtshmerive tё shpronësuar. 

 

                Vendimi për kamatën është bazuar nё dispozitën e nenit16 par.1 të Ligjit  nr. 03/L-2015 për 

ndryshimin dhe plotёsimin e Ligjit  03/L-139 për shpronёsimin e pronës sё paluajtshme, me shkallё tё 

kamatёs vjetore prej 7% duke filluar nga data e hyrjes në fuqi tё vendimit përfundimtar e deri te pagesa 

definitive. 

 

               Gjykata vlerësoi edhe pretendimet e përfaqësuesit të kundërpropozueses se paluajtshmёria e 

shpronësuar të propozuesit  janë vlerёsuar drejtё nga organi përkatës i kundёrpropozueses, por të njëjtave 

nuk mundi tua falё besimin, kёtë për faktin se eksperti vlerёsues nё raportin e vetё tё hartuar me shkrim  

ka vlerësuar se çmimi i tregut të paluajtshmёrisë Numri..., tё shpronësuar ёshtё nё lartësi prej 19.80.-€ 

për 1 m², kurse humbja e vlerës së paluajtshmërisë për shkak të zvoglimit të ngastrës është në shumë 

1.98-€ për m2,    diferenca-ndryshimi i çmimit nga vlerësimi prej organit shpronësues për parcelën 0300-

2  është 26.750.60-€, gjithsejt humbja e vlerës së pronës si rezultat i shpronësimit të një pjese të pronës 

është 3.209.58-€, ndërsa totali i çmimit për pagesë është 29.960.00-€, mendim dhe konstatim kёtё tё cilin 

gjykata e vlerësoi se ёshtё bёrё  konform rregullave tё profesionit dhe bazuar nё kёtё mendim tё ekspertit 

vlerёsues, gjykata aprovoi propozimin e precizuar të propozuesve si nё dispozitiv tё këtij aktvendimi. 

 

             Vendimi për shpenzimet e procedurës e bazoi nё  dispozitën e  nenit 222 te LPJ-së (Ligji Nr.03/L-

007 të datës 20.11.2008, dhe nё shpenzimet e  propozuesit janё llogaritur, pёr përfaqësim  nga avokati 

në  3 seanca të mbajtura nё shumё prej 3x540.80=1.622.40.-€, për dy seanca të shtyera pa fajin e 

propozuesve nga 270.40 për secilën shumën prej 540.80 për hartimin e propozimit shumёn prej 416,00.-

€, për hartimin e ekspertizës gjeodezike shumën prej 150-€, për hartimin e ekspertizës pёr vlerёsimin e 

palaujtshmerisё shumёn prej 200.00.-€, për precizimin e  propozimit shumёn prej 416,00.-€ tё gjitha kёto 

sipas TOAK-së,  dhe  shumёn prej 100.00-€ pёr  taksё  gjyqёsore pёr propozim, nё shumё tё tёrësishme 

prej 3.445.20-€.  

 

 Nga sa u tha me larte u vendos si ne dispozitiv tё kёtij aktvendimi. 

       

GJYKATA THEMELORE NË PRISHTINË- DEGA NË LIPJAN 

Departamenti i Pergjithshëm-Divizioni Civil. 

CN.nr.52/20, Me dt.19.10.2023. 

                                                                                                                                     GJYQTARJA                                                      

                                                                                                                                     Elvira Emini   

                                

              KËSHILLA JURIDIKE: Kundёr këtij aktvendimi palët e pakënaqura kanё tё drejtё qё tё 

ushtrojnё ankesё ne afat  prej 15 ditësh nga dita e dorёzimit, Gjykatёs  sё Apelit nё Prishtinё, e cila 

ushtrohet nëpërmes kësaj gjykate. 

